Cerdd newydd a wnaed i gaseg Hywel Lloyd o Hafodunnos, Esq., i’w chanu ar Belle Isle March.
1.

Pob Cymro gwiwlan o hyn allan, cydluniwn fwynlan fawl

A phur alwad i Fair Elwy, hi ’nillodd hynny o hawl,

Sef caseg hawddgar Lloyd Esgwiar, gwnaeth honno dringar dro,

Y hi gynyddodd, clod a gafodd pan brifiodd yn ein bro;

Ar forfa Conwy y’i caed yn rhodio a threio ei thraed,

Pob rhyw brydydd sydd trwy’r gwledydd, naws ufudd, cydnesaed

I roi iddi foliant heddiw o haeddiant er mwyniant ym mhob man,

Caed aur i’w rhifo ar ddilys ddwylo tra bu hi yn rhodio ei rhan;

Fel mellten ar y maes yn rhyfedd y parhaes

A llawer monnyn yn ’r un manne a’u gwefle a’u lliwie yn llaes;

Yr ewig feindroed, rywiog fwyndra, gyflyma’ a theca’ i’w thir,

Yn mynd o gwmpas wrth ein pwrpas, naws addas, clod ein sir.

2.

Fe ddaeth boneddigion M(n ac Arfon yn dirion yno ar daith, 

Roedd amryw lyged gole yn gweled gynted oedd ei gwaith;

Yn ymgrymu i fyny yn fwynedd, nid gwagedd dweud y gwir,

Ni bu trwy Gymru ’r fath heb fethu yn melltennu, tywynnu tir;

Er gweiddi o wŷr sir F(n yn syre, tewch ( sôn,

Wrth rifo’r parsel aur o’r pyrse roedd ganddyn’ dene dôn;

Mynd adre’ (’u caseg wedi ceisio nerth honno a threio ei thraed,

Er brolio eu mawrdda ’r diwrnod cynta’ hon yma yn gwla a gaed;

Colli ei chlod yn glir, ffaelio tendio tir,

Colli’r dustens, hyn oedd dosta’ yn ei gyrfa (dyna’r gwir);

Colli cantoedd (gellir cowntio) o bunne ar honno yn rhwydd,

Ni wiw i fonnyn, doed pan fynno, gall safio hynny o swydd.

3.

Yn Hafodunnos bydd ar danne ganiade pyncie pêr

Gan weinidogion, dynion doniol, naws haeddol, dan y sêr

Lle cafwyd arian gwiwlan gole oddi wrth  ymyle M(n,

Ar draed y gaseg, hyn oedd gysur, is wybyr ’rhawg bydd sôn,
A dyfeisio ceisio cân i Elwy liwgu lân

A fu’n amgylchu morfa Conwy neu yn tynnu fel y tân;

Er bod brolio a betio heb atal a dechre dadal dynn

Y hi oedd flaena’ a’r llall a flinodd, rhai safodd yno yn syn;

Aeth Dinbych sadwych sir tan rod (’r glod yn glir,

Mwyn ei gallu, a M(n a gollodd, rhai dalodd yno ar dir;

Aur melynion i’w moliannu tros afon Gonwy a gaed 

A’r gaseg wine o’u cyrre a’u cariodd, a threiodd yno ei thraed.

4.
Y glân esgwiar Lloyd ffor efar, boed iddo yn foddgar fawl

Am gadw grymus feirch porthiannus, rai trefnus hwylus hawl,

A mwyfwy donie yn Hafodunnos fo’n aros dan y ne’

A’i weinidogion union yno, pawb dano i’w foddio efe;

Un Daniel Dean ar daith a’i marchoge, modde maith,

Caiff barch cysurlan o hyn allan yn gyfan am y gwaith;

John Jones mae’n hysbys, gof cariadus, yn gymwys ati a gaed,

Mawr glod iddo fyth a fytho am ei phlatio a thrumio ei thraed; 

Cadwalad Hughes ar dwyn a’i trinie, modde mwyn,

Caiff barch a mwynder yn ei amser mor dyner yma ar dwyn;

O glod Fair Elwy yng Ngwynedd, Cymru, bydd pawb yn tynnu tôn,

Ei bath hi ei hunan am droi allan ni feddan’ yn sir F(n.

Priododd aeres Hafodunnos yn Llangernyw â Hywel Lloyd, Wicwair, gw. Ped 215. Eu mab hwy, Hywel Lloyd, oedd perchennog y gaseg a fawrygir yn y faled hon. Tebyg mai Fair Elwy oedd enw’r gasgeg (yr ansoddair Saesneg fair yn hytrach na ffurf dreigledig yr enw priod Mair). Daeth rasio ceffylau yn boblogaidd ymhlith y boneddigion yn ail hanner y ddeunawfed ganrif. ‘One of the earliest references to the Holywell Hunt Races is in 1769 when Sir Watkin Wynn’s ‘Brown George’ won the cup … The Anglesey Hunt was founded in 1757; known at first as the North Wales Hunt, it persisted throughout the century even during the wars with France’, gw. David W. Howell, The Rural Poor in Eighteenth Century Wales (Cardiff, 2000), 48.

Cerdd newydd a wnaed i Gaseg Howel Lloyd o Hafod Unnos Esg.r iw chanu ar Bel Isle March.

1.

Pob Cymro gwiwlan o hynn allan

Cŷd lunniwn fwyn lan fawl

A phur alwad i Fair Elwy

Hi ’Nillodd hynny a hawl

Sef Caseg howddgar Lloyd Esgwiar

Gwnaeth honno drin-gar dro

Y hi gynnyddodd clod a gafodd

pann brifiodd yn ein bro

Ar Forfa Connwy y Caed

Yn rhodio a threio i thraed

Pob rhŷw Brydydd sŷdd trwy’r gwledydd

Naws ufudd cŷd neshaed

I roi uddi foliant heddyw o haeddiant

Er mwyniant ymhob Mann

Caed Aur iw rhifo ar ddilys Ddwylo

Tra bu hi’n rhodio ei rhann

Fel Mellten ar y Maes

Yn rhyfedd y Parhâes

A llawer Monnŷn yn’r un mannau

A’u gweflau a’u lliwiau’n llaes

Yr Ewig faindroed rowiog fwyndra

Gyflyma a Thecca i thir

yn mynd o gwmpas wrth ein pwrpas

Naws addas Clod ein Sir

2.

Fe ddaeth Bon’ddigion Mon ag Arfon

Yn dirion yno ar daith 

’R oedd amryw Lygaid gole’n gweled 

Gynted oedd ei gwaith

Yn ymgrymu i fynu’n fwŷnedd

Nid gwagedd dweud y gwir

Ni bu trwy Gymru’r fath heb fethu

Yn Melltennu tynny Tir

Er Gweiddi o Wŷr Sir Fon

Yn Syre, tewch a Sôn

Wrth rifo’r Parsel Aur o’r Pyrsau

’R oedd ganddŷn denau dôn

Mynd adrau a’u Caseg wedi Ceisio

Nerth honno a threio i thraed

Er brolio eu Mawrdda’r diwrnod Cynta

Honn y ma’n gwla gaed

Colli ei chlod yn glir

Ffaelio tendio tir

Colli’r dustens hynn oedd dosta

Yn ei gyrfa dyna’r gwir

Colli Cantoedd gellir Cowntio 

O Bunnau ar honno’n rhŵydd

Ni wiw i Fonnyn doed pan fynno

Gall safio hynny o swydd
3.

Yn Hafod Unnos bŷdd ar dannau

Ganiadau pyngciau pêr

Gan Weinidogion dynion donniol

Naws haeddol dan y sêr

Lle Cafwyd Arian Gwiwlan Golau

Oddiwrth   y mmylau Mon

Ar draed y Gaseg hynn oedd gysur

Is Wybr rhawg bŷdd sôn

A dyfeisio Ceisio Cân

I Elwy Liwgu lân

A fu’n amgylchu Morfa Connwy

Neu’n tynny fel y Tân

Er bod brolio a bettio heb atal

A dechrau dadal Dŷnn

Y hi oedd flaena ar llall a flinodd

Rhai safodd yno yn synn

Aeth Dinbych sadwych sir tan Rhôd ar Glod yn Glir

Mwyn ei gallu a Mon a gollodd

Rhai dalodd yno ar dir

Aur Melynion iw Moliannu 

Tros Afon Gonnwy a Gaed 

Ar gaseg winau o’u Cyrrau a’u carriodd

A threiodd yno ei Thraed

4.

Y Glân Esgwiar Lloyd For evar

Boed uddo’n foddgar fawl

Am gadw grymmus Feirch Porthiannus

Rai trefnus hwylus hawl

A mwyfwy Donniau’n Hafod Unnos 

Fo’n aros dann y Ne

A’i weinidogion Union yno

Pawb dano iw foddio efe

Un Daniel Dean ar Daith

A’i Marchogau moddau maith

Ceiff barch Cysurlan o hynn allan

Yn Gyfan am y Gwaith

John Jones mae’n Hspys Gof Cariadus

Yn Gymmwys atti a gaed

Mawr Glod uddo fŷth a fŷtho

Am ei phlattio a thrumio i thraed 

Cadwalad Hughes ar dŵyn

A’i trinau moddau mwyn

Ceiff barch a mwynder yn ei amser

Môr dyner yma ar dwyn

O glôd Fair Elwy yng Ngwynedd Cymru

bydd pawb yn tynny tôn

Ei bath hi ei hunan am droi allan

Ni feddan yn Sir Fon.

Hugh Jones Llangwm ai Cant

Y testun

Yn llaw Huw Jones ei hun y mae’r faled hon.

